
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Ana Elizalde Urmeneta andreak, Legebiltzarreko Erregelamenduan ezartzen denaren babesean, honako mozio hau aurkezten du, Osoko Bilkuran eztabaidatzeko:
2025eko otsailean, María Chivite lehendakariak iragarri zuen industria-funts publiko-pribatu bat sortuko zela, industriaren alorreko inbertsio estrategiko berriak bultzatzeko xedez.
Iragarpenaz geroztik ia urtebete igaro ondoren, ez dago funts horren berririk, 2026rako Aurrekontuen Legean Nafarroako Inbertsio Institutuari 15 milioi euroko zuzkidura emateaz gain.
Nafarroako industriak Nafarroako Gobernuaren konpromiso erreal eta ukigarria behar du, Foru Komunitatearen garapen ekonomikoa finkatu eta babestuko duena.
Horregatik guztiagatik, Parlamentuko Osoko Bilkurari erabaki hau aurkezten diogu:
Nafarroako Gobernua premiatzea bi hilabeteko epean aurkez ditzan industria-funts horren arau-oinarriak.
Araudi horrek honako hauek zehaztuko ditu:
– Gobernuaren beraren urteko konpromisoa, funts publikoak ematekoa, eta funts pribatuak sartzeko baldintzak.
– Enpresa-proiektuek finantzaketa horri heltzeko izan behar dituzten ezaugarriak.
– Enpresek finantzaketa hori lortzeko bete behar dituzten baldintzak.
Mozio honen jarraipena Industriako eta Enpresen Trantsizio Ekologiko eta Digitalerako Batzordeak eginen du.

